
EXPEDIENTE: 10235/ 335 TIPO EXPTE: SUBVENCIONS CONCORRENCIA COMPETITIVA 

SOLICITANTE: Servizo de Festas Especiais

Asunto:  CONVOCATORIA E BASES REGULADORAS DAS SUBVENCIÓNS  PARA FESTAS
TRADICIONAIS, PATRONAIS, COPATRONAIS, GASTRONÓMICAS, FESTIVAIS FOLCLÓRICOS
E DESENVOLVEMENTO DE ACTIVIDADES SOCIOCULTURAIS REALIZADAS NO PERÍODO
2023 - 2024

CONVOCATORIA

Primeira.- Obxecto

O obxecto das presentes bases é a regulación da concesión de subvencións do Servizo de Festas
Especiais  da Área de Parques e Xardíns,  Comercio e  Festas  Especiais  do Concello  de Vigo,
dentro dos límites dos créditos aprobados nos orzamentos municipais, para o desenvolvemento de
programas de Festas tradicionais,  patronais,  gastronómicas e desenvolvemento de actividades
socioculturais  durante  o  período  2023  -  2024  e  que  complementen  e/ou  suplan  aquelas  de
competencia municipal. 

Segunda .- Partida económica e créditos

A contía  da  presente  convocatoria  ascende  a 395.000€  con  cargo  á  partida  3380.489.0000
(transferencias a entidades e comisións de festas) do programa orzamentario de Festas para o
vixente exercicio.

Terceira.- Procedemento de concesión

O procedemento de concesión de subvencións se tramitará en réxime de concorrencia competitiva
para a liña 2. 

A concesión das subvencións para a liña 1 realizaranse mediante a comparación das solicitudes
presentadas, coa fin de establecer unha prelación entre as mesmas, conforme aos criterios de
avaliación sinalados na base anterior, coa excepción dos conceptos subvencionables 1.1), 1.2) ,
1.3), 1.4) e 1.5) da convocatoria que se lles aplicará unha cantidade fixa.

Cuarta.- Publicación, prazo e forma de presentación de solicitudes

4.1.- Publicación

As presentes bases reguladoras serán publicadas no BOPPO. 

4.2.- Plazo

O prazo de presentación das solicitudes será o establecido na convocatoria anual nun período de
15 días hábiles, a contar desde a publicación do extracto da convocatoria no BOPPO, que será
comunicado dende a Base de Datos Nacional de Subvencións (BDNS) que opera como sistema
nacional de publicidade de subvencións, nos termos do art. 30 da Lei 39/2015 do Procedemento
administrativo común das AAPP.

Toda a información relativa á convocatoria estará dispoñíbel no taboleiro de anuncios da Casa do
Concello, servizos de información do Concello de Vigo, páxina web municipal (www.hoxevigo.org), en
cumprimento do estabelecido nos artigos 13.d) e 16 da Lei 39/2015.

4.3  .-    Forma de presentación  

En  cumprimento  da  obriga  imposta  polo  artigo  14.  2.a)  da  Lei  39/2015,  do  1  de  outubro,  de
Procedemento  Administrativo  Común  das  Administracións  Públicas  (LPAC),  establécese  o
emprego, de xeito exclusivo, de medios electrónicos para presentar e tramitar a solicitude desta
subvención a través de sede electrónica do Concello de Vigo, por calquera dos mecanismos de
identificación  admitidos  na  sede  electrónica,  que  se  poden  consultar  no  enlace
https://sede.vigo.org/expedientes/usuarios/login. 

As  solicitudes  de  subvención  achegaranse  debidamente  cumprimentadas,  mediante  os  modelos
oficiais aprobados nas bases, que estarán dispoñibles na paxina web (www.  hoxe  vigo.org  ).

Todas as solicitudes, así como as posibles emendas telemáticas contempladas no parágrafo anterior,
deberanse achegar antes de que remate o prazo outorgado para a súa presentación, sen que caiba ter
por presentadas aquelas achegadas con carácter extemporáneo.

A mera  presentación  da  solicitude  suporá  que  o/a  solicitante  coñece  e  acepta  as  bases  da
convocatoria.

Quinta.- Solicitantes

Persoas xurídicas sen ánimo de lucro a todos os conceptos a subvencionar, segundo o indicado
nas bases.

Sexta.- Lugar onde se poden obter as bases e formularios:

Toda a información relativa á convocatoria estará dispoñible no taboleiro de anuncios da Casa do
Concello,  servizos  de  información do  Concello  de Vigo,  páxina web municipal  (www.vigo.org)  e
servizo de Festas Especiais dende o día seguinte ao da publicación no Boletín Oficial da Provincia
(BOPPO), en cumprimento do estabelecido nos artigos 13.d) e 16 da Lei 39/2015, e de acordo co
previsto na Lei 19/2013 de 9 de decembro, de transparencia, acceso a información pública e bo
goberno.

Sétima.- Ámbito temporal dos programas de actividades e gastos a subvencionar:

O ámbito temporal dos programas de actividades e gastos a subvencionar será dende o 1 de
novembro  de 2023 ata o 31 de outubro do presente ano 2024.  As actividades realizadas nos
meses de novembro e decembro do ano 2024 incorporaranse á convocatoria do vindeiro ano 2025.

 

Oitava- Liñas de subvencións. Conceptos a subvencionar.

Liña 1.- Festas tradicionais, patronais, copatronais, gastronómicas e festivais folclóricos.  

As entidades participantes  tan só poderá optar a  un máximo de DÚAS (2) subvencións dentro
dentro desta liña para festas diferentes.

https://sede.vigo.org/expedientes/usuarios/login
http://www.vigo.org/
http://www.vigo.org/
http://www.vigo.org/

1.1.-  Festas    de  especial  interese  e  patronais  ou  copatronais  da  cidade  que  se  veñan  
desenvolvendo de forma continuada.

1.1.1 Festas celebradas no ámbito urbano cunha antigüidade de máis de 60 anos e
un presuposto superior a 60.000 € (IVE incluído). 

1.2.-Festas patronais   e copatronais de barrios e parroquias     que se veñan desenvolvendo de  
forma continuada  .  

1.2.1 Festas cunha antigüidade de máis de 50 anos e un presuposto superior a
60.000 € (IVE incluído). 

1.2.2 Festas  cunha antigüidade de máis de 25 anos e que teñan un orzamento
superior a 30.000 € (IVE incluído). 

1.2.3 Festas  cunha antigüidade de máis de  15 anos e un presuposto superior a
10.000 € IVE incluído).

1.3.-  Festas gastronómicas de especial  interese    que se veñan desenvolvendo de forma  
continuada   .   

1.3.1 Festas gastronómicas que teñan unha antigüidade de máis de 15 anos. 

1.4.- Festivais folclóricos internacionais que se veñan desenvolvendo de forma continuada.

1.4.1 Festas cunha antigüidade de máis de 25 anos e que teñan un orzamento
superior a 30.000 € (IVE incluído). 

1.4.2 Festas cunha antigüidade de máis de 15 anos e un presuposto superior a
10.000 € IVE incluído).

1.5.-Festas    etnográficas, folclóricas e de música tradicional de outras autonomías que se  
veñan desenvolvendo de forma continuada. 

1.5.1 Festas  cunha antigüidade de máis de 25 anos e que teñan un orzamento
superior a 30.000 € (IVE incluído). 
1.5.2  Festas cunha antigüidade de máis de 15 anos e un presuposto superior a
10.000 € IVE incluído).

Todas as entidades  solicitantes  deberán estar rexistradas no Concello de Vigo e as actividades
realizaranse  dentro  do  termo  municipal.  No  caso  de  interrupción  temporal,  prevalecerá  a
antigüidade superior á indicada en cada apartado da liña e a celebración de maneira continuada.

Liña 2.- Actividades socioculturais e relacionadas coas artes escénicas.

As entidades participantes poderán optar a  un máximo de DÚAS (2)  subvencións para festas
diferentes dentro desta liña.

2.1.-Programas   de actividades relacionados coas artes escénicas, música, danza, artes  
plásticas e literatura.     

2.2.- Pro  gramas   de actividades de dinamización sociocultural nos barrios e parroquias.   

Todas  as  entidades  solicitantes  deberán  estar  rexistradas  no  Concello  de  Vigo  e  as
actividades realizaranse dentro  do termo municipal.  No caso de interrupción temporal,

prevalecerá a antigüidade superior á indicada en cada apartado da liña e a celebración de
maneira continuada.

Novena: Contía individualizada das Subvencións 

9.1.  Liña  1.-  Festas  tradicionais,  patronais,  copatronais,  gastronómicas  e  festivais
folclóricos. 

9.1.1.-   Festas  de  especial  interese  e  patronais  ou  copatronais  da  cidade  que  se  veñan
desenvolvendo de forma continuada.

1. Contará cunha asignación fixa de 30.000 €

9.1.2.-Festas patronais  e copatronais  de barrios e parroquias que se veñan desenvolvendo de
forma continuada.

1. Contará cunha asignación fixa de 18.000 € 

2.  Contará cunha asignación fixa de 12.000 €

3.  Contará cunha asignación fixa de 4.000 €

9.1.3.-  Festas  gastronómicas  de  especial  interese  que  se  veñan  desenvolvendo  de  forma
continuada . 

1. Contará cunha asignación fixa de 4.000 €

 

9.1.4.- Festivais folclóricos internacionais que se veñan desenvolvendo de forma continuada.

1. Contará cunha asignación fixa de 12.000 € 

2.  Contará cunha asignación fixa de 4.000 €

9.1.5- .Festas etnográficas, folclóricas e de música tradicional de outras autonomías que se veñan
desenvolvendo de forma continuada.

1. Contará cunha asignación fixa de 12.000 € 

2. Contará cunha asignación fixa de 4.000 €

9.2. Liña 2.- Actividades socioculturais e relacionadas coas artes escénicas.

O importe que se distribuirá entre as solicitudes a esta liña será o resultado de restar ao crédito
orzamentario da partida 3380.4890000 (395.000,00 €) a suma do importe concedido aos conceptos
subvencionables da Liña 1.

Este importe dividirase entre o total de puntos obtidos por todos os programas admitidos coa fin de
obter  o  valor  por  punto en euros.  O importe que se asignará  a cada entidade solicitante  é o
resultado do produto entre o valor por punto e os puntos obtidos en cada programa admitido.

O importe máximo a conceder a cada entidade solicitante por cada programa subvencionable  terá
como límite  o 75% do presuposto do proxecto presentado (ive incluído) e non excederá a cantidade
de 3.000 €.

/amg                                       

                   

Vigo, na data da sinatura dixital 

O Enxeñeiro Municipal (Resolución de traslado da concelleira delegada da Área de Seguridade,
Contratación e Xestión Municipal de data 22/09/22). Vogal
Álvaro Crespo Casal

CONFORME.
O Concelleiro Delegado da Área de Parques e Xardíns, Comercio e Festas  Especiais

Ángel Rivas González

